
Oleh:
Dr. Mohd. Kamel bin Mat Salleh
Pensyarah Kanan Akademi Pengajian Islam 
Kontemporari (ACIS),UiTM Cawangan 
Negeri Sembilan, Kampus Seremban

Hilangnya sifat amanah 
antara petanda dunia 

akhir zaman

Amanah ialah sifat mulia anjuran Islam. Ia merupakan antara 
sifat wajib bagi Rasul iaitu amanah (jujur), siddiq (benar), 
tabligh (menyampaikan) dan fatanah (bijaksana). Secara 
lebih khusus, junjungan besar Nabi Muhammad S.A.W 
sendiri menunjukkan nilai amanah dalam perilaku baginda 
lebih awal lagi sebelum diangkat menjadi Rasul. Ini 
dibuktikan melalui gelaran al-Amin yang diberikan oleh 
masyarakat Arab sewaktu zaman belia baginda. masyarakat Arab sewaktu zaman belia baginda. 
  Lawan kepada amanah ialah khianat. Apabila amanah 
mula dipersiakan maka akan berlakulah pelbagai masalah 
dalam kehidupan sama ada dalam rumah tangga 
berkeluarga, organisasi pejabat dan masyarakat, malah 
menjerumuskan negara di ambang kemusnahan. Bayangkan 
jika suami dan bapa khianat dalam melaksanakan 
tanggungjawabnya sebagai pengemudi bahtera keluarga, 
sudah pasti rumah tangga itu akan porak peranda. Begitu 
juga para pentadbir dan pengurus di pejabat, masjid, taman 
perumahan, sekolah dan pusat pengajian tinggi cuai serta 
tidak amanah, sudah pasti pintu kerosakan akan lebih luas 
terbuka. Pastinya kestabilan politik akan kucar kacir jika 
pemerintah itu tidak jujur dalam melaksanakan amanahnya 
sebagai khalifah yang mentadbir negara.
  Sehubungan dengan itu, al-Quran sendiri mengingatkan 
agar amanah itu tidak diabaikan dan diberikan kepada 
  Sehubungan dengan itu, al-Quran sendiri mengingatkan 
agar amanah itu tidak diabaikan dan diberikan kepada 
mereka yang berkelayakan dalam melaksanakannya. Firman 
Allah S.W.T. dalam al-Quran yang bermaksud: 
“Sesungguhnya Allah menyuruh kamu supaya menyerahkan “Sesungguhnya Allah menyuruh kamu supaya menyerahkan 

segala jenis amanah kepada ahlinya (yang berhak 
menerimanya), dan apabila kamu menjalankan hukum di 
antara manusia, (Allah menyuruh) kamu menghukum dengan 
adil. Sesungguhnya Allah dengan (suruhanNya) itu memberi 
pengajaran yang sebaik-baiknya kepada kamu. Sesungguhnya 

Allah sentiasa mendengar, lagi sentiasa melihat” 
(Surah al-Nisa: 58).(Surah al-Nisa: 58).

  Mereka yang tidak amanah dianggap sebagai golongan 
munaök berdasarkan hadith Nabi Muhammad S.A.W. yang 
bermaksud: "Tanda-tanda orang munaök ada tiga, iaitu 
apabila berbicara dia berbohong, apabila berjanji dia 
mengingkari, dan apabila dia diberi kepercayaan (amanah) dia 
khianat." (Riwayat Bukhari dan Muslim).
  Ini menggambarkan perbuatan khianat tidak boleh   Ini menggambarkan perbuatan khianat tidak boleh 
dipandang sebagai satu perkara kecil kerana kesan khianat 
itu bukan hanya berkait kepada individu tertentu sahaja, 

tetapi memberi kesan kepada keruntuhan institusi lain yang 
turut sama terkena tempiasnya. Sebagai contoh, seorang 
ketua jabatan yang khianat, dia boleh sahaja mengambil 
kesempatan atas perbuatan khianatnya itu mencuaikan 
tanggungjawab sebagai ketua keluarga. Apabila berlakunya 
satu kerosakan, maka dibimbangi kejahatan itu boleh sahaja 
dilakukan pada perkara yang lain juga.
  Nabi Muhammad S.A.W. memberi isyarat, berleluasanya   Nabi Muhammad S.A.W. memberi isyarat, berleluasanya 
pecah amanah, khianat dan tidak berintegriti ini sebagai salah 
satu punca berlakunya kehancuran dalam masyarakat di 
samping tanda dekatnya hari kiamat. Dalam satu hadis yang 
panjang, ada disebutkan: “Ketika Rasulullah S.A.W. berada 
dalam satu majlis dan berbicara dengan para sahabat, datang 
seorang Arab Badwi dan bertanya, bila terjadi hari kiamat?. 
Rasulullah S.A.W.  terus meneruskan perbicaraannya, 
sebahagian para sahabat berkata, Rasulullah S.A.W. mendengar 
pertanyaan itu tetapi tidak menyukai apa yang ditanyakan 
kepadanya itu. Berkata pula sebahagian sahabat yang lain, 
Rasulullah S.A.W. tidak mendengar. Setelah Rasulullah S.A.W. 
selesai perbicaraannya itu, Baginda bertanya, manakah orang 
yang bertanya tentang hari kiamat? Lelaki Badwi itu berkata, 
saya wahai Rasulullah. Lalu Rasulullah S.A.W. bersabda, jika 
amanah disia-siakan, maka tunggulah kiamat. Baginda ditanya 
lagi, bagaimanakah amanah itu dipersia-siakan? Jawab 
Baginda, jika sesuatu urusan diserahkan kepada mereka yang 
bukan ahlinya, maka tunggulah kedatangan hari kiamat” 
(Riwayat al-Bukhari).
  Memberikan jawatan atau merebut sesuatu jawatan 
mestilah sesuai dengan kemampuan dan kepakaran 
  Memberikan jawatan atau merebut sesuatu jawatan 
mestilah sesuai dengan kemampuan dan kepakaran 
seseorang dalam bidang tersebut. Ini amat penting bagi 
memastikan tanggungjawab yang diberikan dapat 
dilaksanakan dengan baik dan sempurna. Keberhasilan suatu 
perancangan atau pengurusan tidak dapat diperolehi 
melainkan orang yang mempunyai pengetahuan mendalam 
dalam bidang pengkhususannya. Hukum hakam agama tidak 
mampu dijawab dengan tepat jika bukan kepada ahlinya. 
Memberi rawatan perubatan tidak boleh dilakukan 
sewenang-wenangnya oleh mereka yang bukan bidang, 
begitu juga masalah-masalah politik dan pentadbiran akan 
jauh daripada kebenaran jika tidak difahami dan dikuasai oleh 
mereka yang berkebolehan dalam bidang tersebut.
  Para peniaga juga mesti amanah dalam perniagaannya.   Para peniaga juga mesti amanah dalam perniagaannya. 
Urusan berkaitan timbang menimbang, menjual barangan 
yang baik dan tidak tamat tempoh, memberi hak kepada 
pelanggan jika mereka tidak berpuas hati atau berlaku 
kerosakan kepada barang yang dibeli adalah antara 
tanggungjawab yang mesti diamalkan dalam urus niaga. 
Antara pensyariatan Nabi Syuaib a.s. terhadap kaumnya 
adalah seruan agar amanah dalam timbangan. adalah seruan agar amanah dalam timbangan. 

Firman Allah S.W.T. yang bermaksud: “Dan kepada penduduk 
Madyan, Kami utus Syuaib, saudara mereka sendiri. Dia 
berkata, wahai kaumku, sembahlah Allah, tiada Tuhan yang 
disembah selain Dia. Sesungguhnya telah datang kepadamu 
bukti yang nyata dari Tuhanmu. Sempurnakanlah takaran dan 
timbangan dan jangan kamu merugikan orang walau sedikit 
pun”. (al-A’raf: 85). 
  Namun situasi semasa banyak memperlihatkan mereka   Namun situasi semasa banyak memperlihatkan mereka 
yang mengaku ahli dan pakar dalam bidang tertentu, 
dengan mudah mengambil sesuatu jawatan, atau dilantik 
secara senang sedang dalam masa yang sama, jawatan itu 
tidak layak baginya. Akibatnya, matlamat yang disasarkan 
tidak tercapai, amanah semakin disia-siakan, pecah amanah 
semakin berleluasa, pandangan dan pendapat yang 
dikeluarkan semakin mengelirukan, hukum agama semakin 
diselewengkan, hasilnya keruntuhan masyarakat semakin 
terserlah. Inilah yang membawa kepada kehancuran seperti 
yang diisyaratkan melalui hadith di atas. Hadith tersebut 
juga dapat difahami bahawa di akhir zaman akan berlakunya 
banyak pengabaian dan penyelewengan melalui amanah 
yang dipersia-siakan.
  Rasulullah mendidik para sahabat agar menjaga amanah   Rasulullah mendidik para sahabat agar menjaga amanah 
dalam setiap pekerjaan yang mereka lakukan. Dalam 
beberapa siri peperangan dalam Islam, Rasulullah dan para 
sahabat memaparkan sendiri nilai amanah yang mesti 
dicontohi. Disebabkan terhakisnya nilai kejujuran, tentera 
Islam tewas dalam Perang Uhud iaitu apabila amanah 
menjaga bukit memanah ditinggalkan kerana hendak 
merebut harta rampasan perang. Kejayaan dalam misi 
Perang Khandak terbukti apabila para sahabat 
melaksanakan amanah menggali parit tanpa sedikit pun 
perasaan membantah telah menghasilkan kemenangan 
kepada umat Islam.

  Kisah dalam Perang Mu’tah juga sewajarnya menjadi 
muhasabah kepada setiap individu Muslim betapa amanah 
yang dipertanggungjawabkan mesti dijayakan dengan penuh 
jujur dan berintegriti. Peperangan tersebut mencatat sejarah 
kerana dianggap sebagai satu perang yang besar, walaupun 
tentera Islam hanya berjumlah 3000 sedangkan tentera Rom 
berlipat kali ganda ramainya yang dianggarkan sejumlah 200 
ribu orang tentera, hanya 12 orang sahaja sahabat Rasulullah 
yang syahid dalam peperangan tersebut. 
  Nilai amanah dalam perang ini ditunjukkan melalui 
kesungguhan para sahabat memikul tanggungjawab sebagai 
  Nilai amanah dalam perang ini ditunjukkan melalui 
kesungguhan para sahabat memikul tanggungjawab sebagai 
panglima perang yang memegang bendera panji-panji 
tentera Islam. Zaid bin Harithah dipertanggungjawab oleh 
Rasulullah memikul amanah sebagai ketua dan pembawa 
bendera Islam dan jika beliau gugur, maka amanah tersebut 
akan dipikul oleh Jaafar bin Abi Talib dan jika beliau terbunuh, 
amanah tersebut mesti diteruskan dan 
dipertanggungjawabkan kepada Abdullah bin Rawahah.
  Ternyata amanah ini dipikul dengan penuh rasa   Ternyata amanah ini dipikul dengan penuh rasa 
tanggungjawab sehingga ketiga-tiga panglima tersebut 
syahid dalam peperangan tersebut. Demi menjaga amanah 
Rasul, Khalid bin al-Walid akhirnya dipersetujui untuk 
meneruskan perjuangan sehingga akhirnya tentera Islam 
mencapai kemenangan di medan Mu’tah.
  Apa yang dapat dipelajari dan diteladani ialah, amanah   Apa yang dapat dipelajari dan diteladani ialah, amanah 
itu bukan satu permainan, tetapi ia adalah satu nilai murni 
yang amat tinggi yang tidak harus diperjudikan demi 
mencapai matlamat dan kepentingan peribadi.

Oleh:
Husnul Rita Binti Aris

Pensyarah Kanan Akademi Pengajian Islam Kontemporari (ACIS),UiTM Cawangan Negeri Sembilan, Kampus Seremban

Adakah Robot Sama 
Dengan Manusia?

Beberapa tahun yang lepas, penciptaan robot pertama 
(humanoid robot) yang menyerupai manusia  di negara Arab  
iaitu negara Arab Saudi menjadi suatu kebanggaan buat 
negara tersebut. Robot tersebut diberi nama Sophia. Tidak 
dinaökan manusia bangga dengan ciptaan mereka yang 
hebat itu. Ramailah orang menyebutnya dan memuji 
penciptaan robot tersebut. Mereka merasa bangga dengan 
penciptaan terbaru mereka seolah-olah mereka merasakan 
mereka mampu mencipta sesuatu yang tidak terjangka.
  Hari ini, apabila kita perhatikan teknologi Artiöcial   Hari ini, apabila kita perhatikan teknologi Artiöcial 
Intelligent (AI) atau dikenali sebagai kecerdasan buatan telah 
banyak digunakan terutama di negara-negara maju. Ianya 
digunakan dalam pelbagai tujuan antaranya bagi tujuan 
pembuatan barangan, perkilangan, perkhidmatan dan 
lain-lain lagi. Begitu juga daripada zaman teknologi 
berwayar hinggalah zaman teknologi terkini tanpa wayar 
yang hanya menggunakan gelombang radio (yang hanya menggunakan gelombang radio (radio wave).
  Dengan adanya pelbagai teknologi yang mampu 
memudahkan urusan kerja-kerja manusia, kita tidak 
seharusnya lupa terhadap tujuan sesuatu itu diciptakan. 
Seharusnya manusia sedar dan berökir bahawa 
penciptaan-penciptaan yang mereka buat, tidak seharusnya 
terlalu obses sehingga lupa terhadap Pencipta manusia 
sebenar.
  Manusia harus sedar bahawa robot ciptaan manusia   Manusia harus sedar bahawa robot ciptaan manusia 
tidak mampu menandingi ciptaan Allah SWT yang 
sememangnya sangat hebat. Manusia patut berökir bahawa 
apa yang mereka cipta adalah bertujuan untuk membantu 
dan memudahkan urusan berkaitan kehidupan manusia. 
Bukan bertujuan untuk melawan Allah atau membunuh 
manusia atau menandingi ciptaan Tuhan yang Maha Hebat. 

Namun demikian apabila kita Namun demikian apabila kita 
membuat perbezaan antara robot 
dan manusia, terdapat  banyak 
perbezaan.

  Robot tiada nyawa atau roh yang boleh 
menggerakkan özikal robot tersebut kerana robot 
hanya bergantung kepada wayar atau 
elektrik atau bateri untuk terus bergerak. Ia elektrik atau bateri untuk terus bergerak. Ia 
juga memerlukan sistem atau program yang
 perlu dimasukkan dalam badan robot itu 
sendiri. Manakala manusia ciptaan Allah 
ini sangat hebat diciptakan roh, akal, nafsu,
 emosi yang telah wujud dalam badan manusia itu sejak 
lahir lagi.

  Robot ciptaan manusia hanya mampu bertindak 
berlandaskan apa yang manusia telah tetapkan dalam sistem 
robot tersebut. Ia bertindak balas pula berasaskan kepada apa 
yang telah diprogramkan ke atas robot tersebut. Robot tiada 
nafsu, tiada akal seperti manusia, tiada emosi kecuali apa 
yang telah diprogramkannya. 
  Sememangnya robot tidak akan merasa jemu melakukan   Sememangnya robot tidak akan merasa jemu melakukan 
perkara yang sama kerana segalanya-galanya telah 
diprogramkan sepenuhnya oleh manusia yang menjadi 
pencipta robot tersebut. Sekiranya manusia menetapkan 
robot tersebut dengan tujuan yang baik, maka jadilah robot 
tersebut berfungsi ke arah kebaikan. Sekiranya robot tersebut 
diprogramkan untuk tujuan kejahatan, maka robot itu akan 
berfungsi menjalankan misi kejahatan tanpa sempadan. Itulah 
hakikat robot yang telah diprogram mengikut tujuan-tujuan 
tertentu dengan mengikut arahan yang diaturkan oleh 
manusia.
  Namun berbeza dengan manusia, yang akan berasa jemu 
melakukan perkara yang sama berulang kali. Manusia 
  Namun berbeza dengan manusia, yang akan berasa jemu 
melakukan perkara yang sama berulang kali. Manusia 
mempunyai pelbagai emosi seperti gembira, bahagia, sedih, 
marah, kecewa dan lain-lain lagi. Manusia juga memiliki nafsu 
yang mendorong kepada kebaikan ataupun mendorong 
kepada kejahatan. Akal yang Allah kurniakan kepada manusia, 
mampu mendorong manusia untuk berökir baik atau buruk 
tentang sesuatu sebelum bertindak melakukan sesuatu atau 
memilih atau pun mencipta sesuatu untuk sesuatu tujuan 
sama ada tujuan baik ataupun jahat.
   Apabila kita membuat analogi bahawa manusia sangat 
       gembira apabila berjaya mencipta sesuatu dan 
        menjadi pujaan ramai, seharusnya manusia 
          sedar bahawa Allah iaitu Tuhan yang 
                Maha Pencipta manusia 
                 sepatutnya lebih kita puji   
                Maha Pencipta manusia 
                 sepatutnya lebih kita puji   
                  dan mengucapkan 
                  kata-kata yang lebih 

mulia terhadapNya seperti Subhanallah (Maha Suci Allah), 
Allahu Akbar (Allah Maha Besar), Alhamdulillah (Segala Pujian 
bagi Allah) dan lain-lain kata zikir dan pujian sepatutnya kita 
ucapkan bermula dengan hati, lidah dan perbuatan kita.
  Tidak dinaökan bahawa seluruh makhluk Allah di muka   Tidak dinaökan bahawa seluruh makhluk Allah di muka 
bumi ini bertasbih (Subhanallah) kepada Allah. Memang kita 
tidak nampak, namun demikian dalam al-Quran al-karim,  
Allah SWT berörman:
“Dialah Allah, yang tidak ada Tuhan melainkan Dia; Yang “Dialah Allah, yang tidak ada Tuhan melainkan Dia; Yang 
Menguasai (sekalian alam); Yang Maha Suci; Yang Maha 

Selamat Sejahtera (daripada segala kekurangan); Yang Maha 
Melimpahkan Keamanan; Yang Maha Pengawal serta 

Pengawas; Yang Maha Kuasa; Yang Maha Kuat (menundukkan 
segala-galanya); Yang Melengkapi segala KebesaranNya. 
Maha Suci Allah daripada segala yang mereka sekutukan 
denganNya. Dialah Allah, Yang Menciptakan sekalian denganNya. Dialah Allah, Yang Menciptakan sekalian 

makhluk; Yang Mengadakan (dari tiada kepada ada); Yang 
Membentuk rupa (makhluk-makhlukNya menurut yang 

dikehendakiNya); bagiNyalah nama-nama yang sebaik-baiknya 
dan semulia-mulianya; bertasbih kepadaNya segala yang ada di 
langit dan di bumi dan Dialah yang tiada bandingNya, lagi 

Maha Bijaksana.
 (al-Hasyr: 23-24)

  Berdasarkan ayat tersebut, Allah menerangkan bahawa   Berdasarkan ayat tersebut, Allah menerangkan bahawa 
seluruh makhluk ciptaanNya bertasbih kepadaNya (memuji 
Allah) sama ada di waktu siang atau malam di mana jua. Ini 
tidak dinaökan bahawa kehebatan Allah SWT sebagai 
Pencipta manusia dan makhluk di muka bumi  inilah, maka 
Allah SWT lah jua paling layak untuk semua makhluk 
memujiNya dan tunduk serta patuh kepadaNYa Tuhan yang 
Maha Esa berbanding manusia sebagai pencipta robot di 
dunia ini.



Buletin ACIS KE-47 :: eISSN 2600-8289 :: September 2022 :: 7

Oleh:
Suhaila Sharil
Pensyarah Kanan Akademi Pengajian Islam Kontemporari 
(ACIS),UiTM Cawangan Negeri Sembilan, Kampus Rembau

Nurul Najihah Nor Mohamed
Ahli Jawatankuasa IKRAM Rembau

Majlis Hi Tea 
Ramah Tamah

31 JULAI 2022, Majlis Hi Tea Ramah Tamah telah diadakan 
di Dewan Tepak, Restoran Ikan Bakar Sungai Rembau 
anjuran NGO IKRAM Kawasan Rembau. Majlis ini telah 
dihadiri oleh 65 orang yang terdiri daripada Ahli Teras dan 
Ahli Aktif IKRAM Rembau serta Rabtul Am. Ahli-ahli Rabtul 
Am  tersebut  telah menghadiri pelbagai program yang 
dianjurkan oleh IKRAM contohnya Program Kesejahteraan 
Mental dan Spiritual, 
Jelebu dan Konichiwa Volunteerisme. Salah seorang yang 
banyak menyokong dan mendokong serta menyertai 
program seperti Kesejahteraan Mental dan Spiritual dan Suri 
Fit and Fun adalah Prof. Madya Dr. Masitah Ahmad yang 
merupakan Prof. Madya di Fakulti Pengurusan Maklumat 
Universiti Teknologi MARA (UiTM) Cawangan Negeri 
Sembilan Kampus Rembau. Selain itu, terdapat juga ahli 
IKRAM yang berpindah ke Negeri Sembilan dan IKRAM yang berpindah ke Negeri Sembilan dan Rabtul Am 
yang turut bersama menjayakan Majlis Hi Tea Ramah Tamah 
IKRAM Rembau. Apa yang menakjubkan pendaftaran 
hanyalah seramai 51 orang sahaja namun jumlah yang hadir 
adalah lebih ramai daripada yang disangka. Syabas dan 
Tahniah diucapkan kepada penganjur. 
  Antara objektif Majlis Hi Tea Ramah Tamah IKRAM 
Rembau ialah:
  Antara objektif Majlis Hi Tea Ramah Tamah IKRAM 
Rembau ialah:
  1. Memperkenalkan IKRAM Kawasan Rembau 
  2. Memberi penerangan kepada ahli untuk membantu 
   Jawatankuasa IKRAM Rembau
  3. Mengeratkan silaturahim sesama ahli dan ahli baru 
   IKRAM Rembau
  Majlis dimulakan pada jam 3.20 Petang dengan   Majlis dimulakan pada jam 3.20 Petang dengan 
serangkap pantun oleh pengerusi majlis iaitu Muhammad 
Amir Safwan bin Azmani dan diikuti dengan bacaan doa 
pembuka majlis oleh Mursyid Haqeemi bin Mohd Yunus. 
Selesai bacaan doa tersebut, majlis diserikan dengan ucapan 
aluan oleh Yang Dipertua IKRAM Rembau iaitu Tuan Haji 
Mohamad Zaki bin Muda yang sentiasa muda dan ceria 
orangnya. Beliau merakamkan jutaan terima kasih kepada 
semua yang hadir ke Majlis Hi Tea Ramah Tamah IKRAM 
Rembau. Selain itu, beliau juga menerangkan mengenai visi 
dan misi IKRAM serta tujuan IKRAM Rembau ditubuhkan. 
Beliau mengajak kepada semua yang hadir untuk turut sama 
membantu jawatankuasa IKRAM Rembau untuk menyantuni 
masyarakat di sekitar Rembau dalam aktiviti dakwah dan 
kebajikan.
  Majlis Hi Tea Ramah Tamah IKRAM Rembau juga turut 
kebajikan.
  Majlis Hi Tea Ramah Tamah IKRAM Rembau juga turut 
diserikan dengan tayangan montaj akjtiviti IKRAM Rembau 
bagi tahun 2021 hingga tahun 2022 yang ditayangkan oleh 
Jawatankuasa Teknikal Encik Uwais Al-Qarani Azland 
Zulözzazuddin.  Montaj aktiviti IKRAM Rembau tersebut 
telah dihasilkan dengan jayanya oleh Puan Fazilah Mohd 
Reba iaitu Ahli Jawatankuasa Media IKRAM Rembau. Selepas 
itu, majlis diteruskan dengan pembentangan carta 
organisasi IKRAM Rembau oleh Puan Suhaila Sharil.  

  Acara yang ditunggu telah tiba iaitu aktiviti taaruf yang 
dikendalikan oleh Cikgu Nurul Najihah Nor Mohamed yang 
merupakan Ahli Jawatankuasa Lokaliti Tumpu Kundur IKRAM 
Rembau merangkap guru Sekolah Kebangsaan Batang 
Melaka. Apa yang menarik, golongan berumur 60-an juga 
turut sama memeriahkan aktiviti ini dan turut menceriakan 
suasana dengan mencari kumpulan mengikut warna 
kegemaran dan bulan kelahiran. Dewan Tepak Restoran Ikan 
Bakar Sungai Rembau tersebut bergema dengan suara-suara 
peserta yang mencari kumpulan-kumpulan mereka. Cikgu 
Nurul Najihah juga mengambil secara rawak ahli di dalam 
kumpulan kecil untuk memperkenalkan semua ahli di dalam 
kumpulan mereka bagi menguji kekuatan ingatan dan 
tempoh perkenalan mereka. Antara peserta yang diminta 
untuk memperkenalkan ahli dalam kumpulan ialah Cik Siti 
Nur Fadzilah Abdullah, Haji Abdul Halim Yusoff dan Nur Fadzilah Abdullah, Haji Abdul Halim Yusoff dan 
Muhammad Faiz Bin Hairunnizam. Tahniah kepada ahli yang 
telah berjaya menghafal semua biodata ahli kumpulan dalam 
tempoh masa yang singkat. Semoga aktiviti taaruf tersebut 
dapat merapatkan ukhwah antara sesama ahli.

  Selesai acara taaruf tersebut, majlis ditutup dengan sesi   Selesai acara taaruf tersebut, majlis ditutup dengan sesi 
fotograö di hadapan Dewan Tepak dan jamuan makan. Antara 
menu yang disajikan dalam Pakej Hi Tea adalah Sate Ayam 
dan Sate Daging, kuetiau goreng dan mi goreng, bubur pulut 
hitam, sandwich telur dan tuna, buah tembikai, popia goreng 
serta teh O panas dan air kordial. Semua yang hadir juga 
mengucapkan jutaan terima kasih kepada Haji Misri Bin 
Dollah Kanan di atas sumbangannya memberi cenderahati 
sebanyak 60 botol madu kelulut yang mempunyai 3 jenis iaitu 
Itama, Apicalis dan Thorasica sebagai buah tangan untuk 
dibawa pulang ke rumah. 
  Jawatankuasa IKRAM Rembau mengucapkan setinggi 
penghargaan dan ribuan terima kasih kepada semua yang 
  Jawatankuasa IKRAM Rembau mengucapkan setinggi 
penghargaan dan ribuan terima kasih kepada semua yang 
hadir menjayakan Majlis Hi Tea Ramah Tamah IKRAM Rembau. 
Ahli IKRAM Rembau dan peserta yang hadir juga mendapat 
sijil atas talian selepas mengisi borang maklumbalas yang 
telah dipaparkan di dalam pembentangan program.  Ucapan 
Syabas dan tahniah juga ditujukan kepada Pengarah Program 
iaitu Ustazah Rohaida binti Awang Nik dan jawatankuasanya 
di atas sumbangan tenaga dan masa. 
  Semoga semua ahli IKRAM Rembau dapat membantu 
bekerjasama dan turun ke medan untuk menyantuni 
  Semoga semua ahli IKRAM Rembau dapat membantu 
bekerjasama dan turun ke medan untuk menyantuni 
masyarakat di sekitar Rembau khususnya. Tidak lupa juga 
ucapan penghargaan kepada Pengurusan Dewan Tepak 
Restoran Ikan Bakar Sungai Rembau yang sudi menjadi tuan 
rumah bagi Majlis Hi Tea Ramah Tamah IKRAM Rembau. 
Didoakan juga kepada Puan Wan Aöfah binti Wan Adnan Ahli 
Teras IKRAM Rembau diberikan kesembuhan selepas 
membuat pembedahan lutut di KPJ Seremban Specialist 
Hospital. 
#Ukhwah Teras Kegemilangan

